
Asunto Interesado
PROPOSTA CONVENIO FUNDACION EMALCSA

CONVENIO DE COLABORACION ENTRE O CONCELLO DA CORUNA E A FUNDACION
EMALCSA PARA O DESENVOLVEMENTO E AVALIACION DO PROGRAMA DE
INTEGRACION SOCIAL “A FLOTE”

INTERVENEN

Dunha parte, D*. Eudoxia Neira Ferndndez, con DNI n°® 32822893F, en nome e representacion
do Concello da Corufia, na sua calidade de Segunda Tenente de Alcaldesa e Concelleira
responsable da Area de Igualdade, Benestar Social e Participacion, da mesma entidade, con
enderezo na Praza de Maria Pita n°l da Corufia e NIF: P1503000J e por delegacion de
sinatura da Alcaldesa.

Doutra parte, D. Manuel Aguilar Lopez, en nome e representacion da FUNDACION
EMALCSA (en diante a FUNDACION) domiciliada en Maria Pita, 1, 15001 A Coruifia, con
CIF n° G 70.323.688, constituida en escritura publica outorgada na Corufia, o 17 de febreiro
de 2012, ante o notario José Guillermo Rodicio Rodicio, co nimero de protocolo 284. Exerce
esta representacion na sua calidade de Director Xerente, habilitado para o presente acto por
acordo do Padroado do dia 12 de decembro de 2022.

A FUNDACION EMALCSA, e 0 CONCELLO denominaranse, asi mesmo, colectivamente
as “Partes” ou as “Entidades” e, individualmente, cando cumpra, unha “Parte” ou “Entidade”.
As Partes reconécense mutuamente capacidade legal para subscribir o presente convenio de
colaboracion (en diante, o “Convenio”) e, para ese efecto,

EXPONEN

I. Que a FUNDACION ten entre os seus obxectivos “Deseiiar, promover e realizar, de
forma directa ou concertada, programas de integracion social, prestacions sociais,
promocion economica e fomento do emprego e todas aquelas actividades de
colaboracion e apoio as funcions que o Concello da Coruria leve a cabo, ou tefia previsto
desenvolver no futuro, no marco da sua Politica Social, de Asistencia social e Axuda
Humanitaria, de Promocion e Desenvolvemento Economico e Empresarial, e de
Emprego” (art. 6.a de os Estatutos).

Considéranse ademais fins especificos da FUNDACION a “promocién da igualdade de
oportunidades e da integracion social e laboral da poboacion en xeral e especialmente
das persoas e colectivos que poidan sufrir discriminacion ou dificultade para a sua plena
integracion social“(art.7.a.1 dos Estatutos).

II. Que o CONCELLO, no exercicio das stias competencias en materia de servizos sociais, e
no ambito da area de Accion Social, vén desenvolvendo unha intensa actividade para a
integracion social das persoas e colectivos en situacion ou en risco de exclusion social a
través da xestion das axudas, prestacions e outros instrumentos de intervencidon social
previstos na normativa autondémica de aplicaciéon e nos regulamentos e ordenanzas
municipais.

Non entanto, a situacion de crise actual provoca un aumento da demanda de apoio social
nos servizos sociais municipais € unha maior complexidade nas situacions as que dar
resposta. A pesar das melloras nos procesos de xestion da Administraciéon Municipal, esta
realidade ten como consecuencia que sexa necesario reforzar os recursos municipais, coa
finalidade de proporcionar unha resposta rapida e inmediata 4s necesidades das persoas
que se achegan aos servizos sociais a procura dun recurso que lles axude a paliar a
situacion de urxencia na que se atopan.

III. Que, sendo conscientes desta situacion, as Partes implementaron un programa de
intervencion social denominado “A FLOTE”, co obxectivo de prestarlles atencion
inmediata a persoas en situacién ou risco de exclusién que, por diferentes razons,
precisan, con caracter urxente, puntual e transitorio, recursos de apoio cando estes
constitian un medio indispensable para atender a situacion de necesidade puntual na que
se atopan, € non exista a posibilidade de utilizar outro instrumento de intervencion
publica normalizado. Para esta finalidade de implementar o dito programa asinouse un
convenio de colaboracion o 29 de marzo de 2017, cuxa vixencia finalizou. Por outra
banda, a experiencia de xestion do programa puxo de manifesto a utilidade das accions
compartidas baseadas en formacion e acompafiamento no dmbito da vulnerabilidade de
colectivos con dificultades moi acusadas para a sua integracion.

IV. Que, logo de comprobar os efectos positivos dos programas desenvolvidos, as partes
asinantes consideran necesario darlles continuidade coa sinatura dun novo convenio con
1déntico contido.

V. Que, en todo caso, o programa A FLOTE concibese como un instrumento mais de
intervencion social coa finalidade de coadxuvar & plena inserciéon social dos seus
beneficiarios. En consecuencia, as propostas de concesion da prestacion deberan
contemplar especificamente as medidas a adoptar para este fin, incluindo as primeiras
accions do itinerario.

Conforme ao exposto, os comparecentes, na condicidn coa que respectivamente comparecen,
outorgan neste acto o presente Convenio con arranxo as seguintes

Concello da Coruiia

CLAUSULAS

PRIMEIRA.- OBXECTO

O presente convenio ten como obxecto establecer o marco de colaboracion entre as Partes
para o desenvolvemento do proxecto A FLOTE a que se refiren os expositivos III, [V e V.

SEGUNDA.- COMPROMISOS DO CONCELLO

O CONCELLO realizara a seleccion dos beneficiarios das prestacions e axudas e a proposta
de pagamento da prestacion.

Cada proposta debera vir acompanada do correspondente informe social co seguinte contido
minimo:

a) Xustificacion da situacion de urxente necesidade.
b) Xustificacion da imposibilidade de atendela mediante outros recursos normalizados.
¢) Contia da axuda que se propdn e o seu destino especifico.

d) Forma de pagamento: mediante transferencia 4 conta de titularidade do beneficiario,
ou si tratase de pagamento subrogado a acredores ou administracions acompanara a
correspondente documentacion acreditativa.

e) Medidas complementarias de insercion social propostas.

O CONCELLO achegara asi mesmo a autorizacioén do interesado para a cesion dos seus datos
de caracter persoal e social 4 FUNDACION, aos exclusivos efectos da xestion das prestacions
a que se refire o presente convenio.

TERCEIRA.- COMPROMISOS DA FUNDACION

A FUNDACION asume os seguintes compromisos:

a) Destinara nos seus orzamentos de 2023, como minimo, a cantidade de 100.000 € ao
pagamento das prestacions e axudas previstas no presente Convenio. Esta cantidade
poderd ampliarse ata 233.000 €, condicionando dita ampliaciéon & consecucion de
recursos para o seu financiamento.

b) Aboara o importe das prestacions e axudas aos seus destinatarios no prazo de 15 dias
dende a sua recepcion da proposta completa do CONCELLO nos termos da cldusula
anterior.

c¢) Colaborarda co CONCELLO no seguimento do itinerario de insercion dos beneficiarios
e realizara a avaliacion final do programa, incluindo as propostas a que se refire o
expositivo IV.b.

d) Conservard polo menos durante dous anos desde a extincion do presente convenio 0s
documentos acreditativos do emprego dos fondos destinados a este programa

CUARTA.- COMISION DE SEGUIMENTO

Constituirase, no seu caso, unha Comision de Seguimento paritaria mixta integrada polas
persoas que cada Parte designe, coas seguintes funcions:

a) Aprobar os modelos normalizados para realizar as propostas a que se refire a
estipulacion segunda precedente.

b) Esclarecer as dubidas e controversias que poidan xurdir na execucion do presente
Convenio.

c) Concretar, cando fora necesario, as condicions de realizaciéon dos compromisos de
cada Parte, asi como as accidons de difusion que se vaian a realizar no marco deste
Convenio.

d) Realizar un seguimento especifico do logro parcial dos fins sociais e propoier as
medidas necesarias para o seu logro, incluindo a modificacion do presente Convenio
si fose necesario.

QUINTA.- EXTINCION

O presente convenio extinguirase polo cumprimento dos obxectivos do programa con
satisfaccion para as Partes ou por incorrer nalgunha das seguintes causas de resolucion:
a) O transcurso do prazo de vixencia do convenio.
b) O mutuo acordo das Partes.
¢) O incumprimento das obrigas e compromisos asumidos polas Partes. Neste caso, e sen
prexuizo de calquera outros dereitos que puidesen asistirlle, cada Entidade podera
requirir & Parte incumpridora o cumprimento das obrigas ou compromisos nun
determinado prazo, entendéndose resolto o convenio por incumprimento transcorrido
o prazo sen que fose atendido o requirimento. A resolucién do convenio por esta causa
poderé levar consigo a indemnizacién dos prexuizos causados.

SEXTA.- VIXENCIA

A vixencia e efectividade do Convenio estenderase desde o dia da sua sinatura e durante un
periodo de catro anos.

Logo de finalizar o devandito prazo, a FUNDACION dispora dun prazo de tres meses para a
presentacion da memoria de avaliacion final do programa a que se refire a clausula terceira
precedente.

Non obstante, en calquera momento antes da finalizacion do prazo previsto no paragrafo
primeiro desta cldusula, as partes asinantes do convenio poderan acordar a sta prérroga por
un periodo de ata catro anos adicionais. No caso de prorroga da vixencia, o inicio do prazo
para a presentacion da memoria de avaliacion final do programa non comezara a contarse ata
a finalizacion da prorroga.

SETIMA.- DOS DATOS DE CARACTER PERSOAL

As partes garantiran a total confidencialidade dos datos persoais aos que teflan acceso como
consecuencia das actividades realizadas en execucion do presente convenio, € asi mesmo
obriganse ao cumprimento da normativa en materia de proteccion de datos de caracter persoal
e, en concreto, ao Regulamento (UE) 2016/679, do Parlamento Europeo e do Consello, de 27
de abril de 2016, relativo 4 proteccion das persoas fisicas no que respecta ao tratamento de
datos persoais e a libre circulacion destes datos, asi coma & Lei Organica 3/2018, de 5 de
decembro, de Proteccion de Datos Persoais e garantia dos dereitos dixitais.

A informacidn dos servizos sociais municipais 4 que fai referencia a clausula segunda ten por
obxecto datos relativos 4 identidade dos beneficiarios do programa.

De conformidade co disposto no artigo 28 do Regulamento (UE) 2016/679, A Fundacién
Emalcsa terd a condicion de encargado do tratamento dos datos fornecidos polos servizos
sociais municipais e, a tal efecto:

a) garantird que as persoas autorizadas para tratar datos persoais se comprometeran a
respectar a confidencialidade o estean suxeitas a unha obriga de confidencialidade de
natureza estatutaria.

b) tomara todas as medidas necesarias de conformidade co artigo 32 do Regulamento (UE)
2016/679.

c) respectara as condicions indicadas nos apartados 2 e 4 do artigo 28 do Regulamento (UE)
2016/679 para recorrer a outro encargado do tratamento.

d) suprimird todos os datos persoais unha vez finalice a prestacion dos servizos de
tratamento, € suprimird as copias existentes a menos que se requira a conservacion dos
datos persoais en virtude do Dereito da Union o dos Estados membros.

e) pord a disposicion do responsable toda a informacion necesaria para demostrar o
cumprimento das obrigacions establecidas no presente artigo, asi como para permitir e
contribuir a realizacion de auditorias, incluidas as inspeccidns, por parte do responsable
ou de outro auditor autorizado por dito responsable.

OITAVA- INTERPRETACION DO CONVENIO

No caso de que xurdan discrepancias sobre a execucion e interpretacion do presente
Convenio, antes de someter as mesmas 4 via xudicial, trataran de resolvelas amigablemente
no marco da Comision de Seguimento.

NOVENA .-CONSIDERACIONS XERAIS

1.Independencia das Partes
As Partes expresamente conveilen que o presente Convenio non implica nin supdn
ningunha asociacion ou dependencia entre elas, polo que serdn absolutamente
independentes e autonomas.

2. O feito de que unha das Partes deixe nunha ou mais ocasions, de exercer calquera
dereito ou accion que lle asista, non podera interpretarse como renuncia ao dereito de
dita Parte a proceder a devandito exercicio en calquera momento posterior.

3. Acordo completo
O presente Convenio constitie o Unico acordo existente entre as Partes con esta
mesma finalidade, e substitlie a calquera convenios previo, sexa verbal ou escrito.

4.Modificacion do presente Convenio
Calquera modificacion ou variacion dos termos do presente Convenio requirira o

consentimento expreso e por escrito das Entidades.

5.Réxime xuridico
En atencion 4 natureza das prestacions das partes contempladas no presente Convenio,
este amparase ¢ fundamenta o disposto no artigo 6.2 da Lei de Contratos do Sector
Publico, quedando en consecuencia excluido do &mbito da citada lexislacion.

Os comparecentes, na representacion coa que respectivamente comparecen, dan a sta
conformidade ao presente convenio, asinando en proba da mesma no lugar e data expresados
no encabezamento.

Polo Concello da Coruna, Pola Fundacion Emalcsa,

Fdo: Eudoxia Maria Neira Fernandez Fdo: Manuel Aguilar Lopez

